
Nós tamén queremos os sábados 
 

 
A reivindicación da libranza de todos os 
sábados é histórica e reitérase 
periodicamente en todos os foros de 
negociación. En Banco Santander xa teñen 
todos os sábados. Nós tamén queremos a 
libranza de todos os sábados. En xullo 
expuxémoslle á dirección de RR HH 
iniciarmos negociacións sobre esta cuestión 
e, tanto entón como o 17 deste mes, RR HH 
manifesta a súa predisposición a negociar a 
libranza dos sábados compensando as horas 
coa apertura dunha ou dúas tardes todo o 
ano. Porén, onte propuxeron un impasse coa 

finalidade de analizar o Acordo acadado no 
Santander e volveremos abordar esta 
cuestión o vindeiro 1 de outubro. Mentres, e 
tendo en conta a expectativa que todos 
temos de acadar acordos no sector para o 
peche dos sábados, os representantes de 
CC OO solicitámoslles aos conselleiros 
delegados de cada entidade unha moratoria 
da xornada de verán para o mes de outubro. 
A continuación reproducímosvos a carta 
enviada ao noso director xeral conselleiro 
delegado, señor Guardiola 

. 
 

 
É perfectamente coñecida no sector a histórica e insistente reivindicación, por parte do cadro 
de persoal e dos sindicatos que o representan, de conseguir o peche definitivo dos sábados. 
Froito desa persistente reivindicación e da vontade das empresas son os acordos de libranza 
de sábados existentes desde hai tempo noutras entidades bancarias. Por exemplo, un sábado 
de cada dous en BBVA, un de tres en Banesto ou no Popular que libran catro sábados. 
  
Finalmente, o Acordo acadado en Banco Santander culmina este lento e constante traballo de 
negociación e reivindicación e posibilita a libranza definitiva de todos os sábados, pechando as 
oficinas. En paralelo a esta situación que se produciu no Santander, no resto de entidades do 
sector estase a negociar coa perspectiva de lograr a libranza dos sábados antes do primeiro 
sábado de outubro. Na nosa entidade tamén se iniciaron negociacións. 
 
Cremos que a especial conxuntura que provoca esta situación, así como as negociacións 
existentes en todo o sector coa finalidade de pechar os sábados, nos autorizan a solicitarlle, 
como máximo responsable directivo desta entidade, que acceda a unha moratoria da xornada 
intensiva de verán ata final de outubro. A moratoria propiciará, sen dúbida, un acordo sobre 
esta cuestión. 
 
CC OO expuxo esta demanda en todas as entidades bancarias. 
 
Esperando unha resposta positiva á nosa proposta, aproveito para saudarlo cordialmente. 
 
Sabadell, 18 de setembro de 2009» 
 


